
 

 

 
 

Pou Piblikasyon Imedya: 29/11/2018  GOUVÈNÈ ANDREW M. CUOMO 
 

  
 

GOUVÈNÈ CUOMO ANONSE YO AJOUTE 53 EKTA TÈ SOU PAK ETA LAK 
MOREAU A  

 
Tè yo Ajoute a ap Pwoteje Espas Lib ki Deplizanpli ap Diminye yo epi Agrandi 

Aksè a Aktivite Rekreyatif Anplennè yo  
  

Pak Eta Lak Moreau a ap Selebre 50yèm Anivèsè li Ane sa a  
  
  

Jodi a, Gouvènè Andrew M. Cuomo te anonse yo ajoute 53 ekta tè sou Pak Eta Lak 
Moreau a. Tè yo ajoute a ap fè pak la vin mezire 2,467 ekta ototal, ki se yon 
ogmantasyon prèske nèf fwa plis nan gwosè pak sa ke yo te tabli 50 ane pase a. 
Pwopriyete a pral ede agrandi aktivite rekreyatif ki akse sou santye yo pandan tout ane 
a epi l ap pwoteje abita natirèl ki gen nan rejyon lwès Konte Saratoga, ki an fòt 
kwasans. 
  
“New York gen kèk nan meyè espas aktivite rekreyatif anplennè nan nasyon an, epi tè 
sa a y ap ajoute a pral kontinye prezève abita natirèl presye eta nou an”, Gouvènè 
Cuomo te deklare. “Lè nou agrandi Pak Eta Lak Moreau a, nou ap non sèlman ofri 
Nouyòkè yo plis opòtinite rekreyatif, nou pral ede atire menm plis vizitè ankò epi estimile 
touris nan rejyon an tou.”  
  
“Tè sa a y ap ajoute sou Pak Eta Lak Moreau a pral ogmante gwosè pak la epi agrandi 
aktivite rekreyatif yo pou vizitè yo”, Gouvènè Adjwen an Kathy Hochul te deklare. 
“Pandan pak la ap selebre 50 ane egzistans li, nou ap kontinye devlope epi prezève 
Konte Saratoga. Nou ap pran angajman pou nou devlope abita natirèl yo toupatou 
atravè eta a, sa k ap estimile opòtinite touristik yo epi ranfòse ekonomi kominote rejyon 
nò eta a yo.”  
  
Nouvo pasèl la pral agrandi rezo santye pak la, sa k ap ofri aksè pou moun wè 
panorama pitorèsk yo epi pwoteje espas lib yo. Nouvo pasèl ki mezire 53 ekta sa a 
anglobe plizyè tèt mòn, ki gen ladan Mòn Palmertown lan, epi li gen anpil panorama 
eksepsyonèl Hudson Valley a ak Mòn zòn sid Adirondack yo. Panorama yo pral ede 
ajoute sou atrè pak la kòm yon destinasyon ki deplizanpli popilè pou moun vin gade èg 
chòv yo, lè èg yo ap pase sezon ivè a nan Rivyè Hudson lan.  
  
Biwo Pak, Rekreyasyon ak Prezèvasyon Istorik (Office of Parks, Recreation and 
Historic Preservation) Eta New York la gen plan pou yo kreye yon nouvo depa pou 



 

 

santye a ak espas estasyònman nan Zòn Anbakman Batou Zile Sherman lan (Sherman 
Island Boat Launch) ki sou Spier Falls Road pou ofri aksè a nouvo tèren pak la. 
Koneksyon a santye ki la deja yo pral kreye nouvo opòtinite moun fè randone long 
distans, ki gen ladan Santye Palmertown Range lan yo planifye a, sa ki pral lye pak la 
ak Saratoga Springs. Tèren an pral ouvri tou lè sezon lachas.  
  
Acha sa a pral pwoteje abita natirèl rejyon an tou. Espas sa a pral sitiye nan zòn 
tranzisyon ekolojik ant Mòn Adirondack la ak Hudson Valley a, epi l ap kontinye kenbe 
anpil byodivèsite. Lak Moreau a se yon Zòn Konsèvasyon Zwazo (Bird Conservation 
Area) yo deziyen, epi Audubon rekonèt li kòm yon Zòn Enpòtan pou Konsèvasyon 
Zwazo (Important Bird Area). Espas sa a gen ladan tou yon kominote ekolojik  
Hemlock-Northern Hardwood.  
  
Pak Eta Lak Moreau a te mezire 283 ekta lè yo te tabli l an 1968 la. Yo te agrandi limit li 
yo anpil pandan dènye ane ki sot pase yo, ki gen ladan plis pase 285 ekta yo te ajoute 
ki soti nan Sant Penitansye Mt. McGregor a (Mt. McGregor Correctional Facility).  
  
Komisè Park Eta yo (State Parks), Rose Harvey te di, “Li apwopriye pou pandan Pak 
Eta Lak Moreau a ap selebre 50yèm anivèsè li, pak la kontinye ajoute sou eritaj 
konsèvasyon remakab Eta New York la. Tè panoramik sa yo non sèlman ofri opòtinite 
lwazi ekstraòdinè nan rejyon an, yo kontribye nan pwòpte lè a ak dlo yo epi prezève 
abita natirèl presye a. Mwen rekonesan anvè sipò Gouvènè Cuomo bay tèren piblik nou 
yo”.  
  
Senatè Betty Little te deklare, “Pak Eta Lak Moreau a se youn nan etablisman lwazi 
anplennè ki pi presye ki genyen nan Rejyon Kapital la. Rezidan yo tankou vizitè yo vin 
vizite l pou yo apresye santye, panorama pitorèsk yo ak popilasyon bèt sovaj divèsifye 
a, epi lè yo ajoute menm plis ekta tèren sou pak la toujou sa pral sèlman plis atire vizitè 
yo vin viv eksperyans bote natirèl eta nou an. Mwen remèsye Gouvènè Cuomo pou 
angajman l pran pou bay Nouyòkè yo meyè espas rekreyatif anplennè ki genyen nan 
nasyon an”.  
  
Senatè Kathleen A. Marchione te di, “Plan Gouvènè Cuomo genyen pou l envesti nan 
Pak Eta yo pral non sèlman benefisye Nouyòkè yo pou yo apresye espas anplennè yo, 
li ap pwoteje espas lib ak resous natirèl eta nou an yo k ap diminiye deplizanpli. Pak Eta 
Lak Moreau a gen yon popilasyon divèsifye plant ak bèt yo, epi agrandisman sa a pral 
plis pwoteje abita natirèl pak la pandan l ap ogmante aksè pou vizitè yo. Mwen kontan 
anpil pou m wè bèl amelyorasyon k ap vin fèt nan pak sa a yo”.  
  
Manm Asanble Carrie Woerner te deklare, “Vizitè yo soti toupatou nan mond lan pou 
yo vin viv eksperyans bote natirèl Eta New York la, epi Pak Eta Lak Moreau a se yon 
bèl egzanp Pak Eta nou an yo. Lè nou ajoute 53 ekta sou Pak la, nou ap kreye plis 
opòtinite rekreyatif pou vizitè ak rezidan yo eksplore. Mwen felisite Gouvènè Cuomo 
pou devouman l anvè kominote nou an ak anvè tout Pak Eta nou yo”.  
  
Maria Trabka, Direktris Egzekitif Saratoga PLAN lan te deklare, “Entegrite ekonomik 
ak ekolojik Palmertown Range lan pral pèsiste lè yo konsève ase espas tèren. Avèk 
acha sa a, Eta New York la ap asire avni yon peyizaj enpòtan, premye plan k ap 
mache”.  



 

 

  
Sipèfisi pak adisyonèl yo souliye angajman Gouvènè Cuomo nan amelyore epi elaji 
aksè a rekreyasyon ekstèn yo. Plan NY Parks 2020 Gouvènè a fè pati yon angajman 
sou plizyè ane li pran pou rantabilize yon grand varyete finansman piblik ak prive pou 
envesti apeprè 900 milyon dola nan Park Eta yo rive jiskan 2020.  
  
Pak Eta Lak Moreau a sèvi prèske 400,000 vizitè chak ane, ke plaj sablone li a, tèren 
kan an, prèske 64 kilomèt lanati, santye randone ak eski randone, ak opòtinite pou yo fè 
plezans, lapèch, ak lapèch sou glas k ap atire yo.  
  
Biwo Pak, Rekreyasyon ak Prezèvasyon Istorik Eta New York la sipèvize plis pase 250 
pak, sit istorik, tèren gòlf, ranp lansman bato ak santye rekreyatif, ki gen 71 milyon 
moun ki vizite yo chak ane. Pou jwenn plis enfòmasyon sou nenpòt zòn rekreyatif sa yo, 
rele 518-474-0456 oswa vizite parks.ny.gov, konekte sou Facebook, oswa swiv nou sou 
Twitter.  

